
F'din il-kawza I|-atturi geghdin jitolbu l-izgumbrament tas-
socjeta konvenuta minn proprjeta immobbli.

|¢-¢itazzjoni li biha l|-atturi fethu din il-kawza tghid illi b’att
pubbliku tal-11 ta’ Mejju 1953 l-awturi ta’ |-atturi kienu taw
lill-awturi  tas-socCjeta konvenuta I|-fond numru 254
fKingsway, illum Trig ir-Repubblika, il-Belt Valletta, b’titolu
ta’ enfitewsi ghal hamsa u erbghin sena b’sehh mill-1 ta’
Dicembru 1952. Ic-Cens ghalhekk ghalag fl-1 ta’
Dicembru 1997.

L-istess kuntratt kien jaghti lill-enfitewti I-jedd illi, meta
jispi¢¢a ¢-¢ens, huma jzommu I-fond tant titolu ta’ kiri ghal
erba’ snin, bil-kondizzjonijiet imsemmija fil-kuntratt.
Is-soc¢jeta konvenuta baqghet izzomm il-fond ukoll wara li
spi¢¢a ¢-¢ens, ghalkemm ma sar ebda ftehim ta’ kiri u
ghalkemm Kkisret il-kondizzjonijiet tal-kuntratt, ma offriet
ebda hlas u tat partijiet mill-fond b’titolu ta’ kiri lil terzi.
F’kull kaz, I-erba’ snin minn meta jaghlaq i¢-¢ens spic¢aw
fl-1 ta’ Dicembru 2001, u ghalhekk ukoll is-socjeta
konvenuta ghandha tizgombra mill-fond.

L-atturi ghalhekk geghdin jitolbu illi I-qorti:

1. tghid illi s-socjeta konvenuta gieghda zzomm il-fond
minghajr titolu li jiswa fil-ligi; u
2. tordna l-izgumbrament tas-socjeta konvenuta fi

Zzmien qgasir u perentorju.

Qeghdin jitolbu wkoll I-ispejjez tal-kawza.

Is-socjeta konvenuta ressqet dawn I-e¢¢ezzjonijiet:

1. l-atturi ma ressqux l-azzjoni taghhom “fiz-zmien
stipulat”;  din l-ec¢ezzjoni kienet michuda b’sentenza
moghtija fil-25 ta’ Mejju 2004";

2. ‘l-azzjoni attrici tmur djametrikament kontra d-
dispozizzjonijiet tal-kuntratt” ta’ enfitewsi, ghax l-atturi ma
ghazlux kif iridu li I-fond jintradd lilhom — dejjem jekk
ghandhom jedd ghal hekk — u lanqgas ma ghamlu I-ghazla
fi zmien ragonevoli gabel id-data meta jghidu li ntemm il-
Kiri; u

3. ghalkemm huwa minnu illi ma sarx ftehim dwar Kiri,
is-soc¢jeta konvenuta mexxiet b’azzjoni ad hoc quddiem il-
Bord |i jirregola I|-Kera, li huwa t-tribunal kompetenti,

! Foll. 127 et seqq.

sabiex il-bord |jiffissa |-kera xieraq, ladarba l-atturi ma
ridux jaslu fi ftehim dwar kemm kellha tkun il-kera.
Langas ma huwa minnu la li s-socjeta konvenuta kisret il-
kondizzjonijiet tal-kuntratt u lanqgas li ma offriet ebda hlas:
fil-fatt offriet hlas li kien rifjutat mill-atturi. Huwa minnu illi
I-konvenuta tat partijiet mill-fond b’kiri lil terzi, izda
b’dagshekk ma kisret ebda kondizzjoni ta’ I-enfitewsi;
anzi, dan kien skond dak li kien miftiehem.
[I-fatti safejn huma relevanti ghall-kawza tallum graw
hekk:
B’kuntratt tal-11 ta’ Mejju 1953 fl-atti tan-Nutar John
Tabone Adami, l-awturi ta’ I-atturi kienu taw lill-awturi tas-
soc¢jeta konvenuta I-fond numru 254 f’Kingsway, illum Triq
ir-Repubblika, il-Belt Valletta, b'titolu ta’ enfitewsi ghal
hamsa u erbghin sena b’'sehh mill-1 ta’ Dicembru 1952.
|¢-Cens ghalhekk ghalaq fl-1 ta’ Dicembru 1997.
Fil-kuntratt ta’ enfitewsi I-partijiet kienu ftiehmu wkoll illi:

. meta tispi¢ca l-enfitewsi wara I-perijodu ta’
hamsa u erbghin sena, il-kon¢essjonarji jkollhom id-dritt i
jiehdu I|-post b’titolu ta’ lokazzjoni ghal perijodu ta’ erba’
snin b’kera li jigi fissat mill-awtorita kompetenti jekk ikun
hemm, u diversament mill-perit approvat miz-zewg
partijiet, li fiz-zewg kazi ma ghandux ikun angas minn
disa’ mitt lira fis-sena, u b’kondizzjonijiet mhux anqas
vantaggjuzi ghall-koncedenti mill-kuntratt  enfitewtiku

prezenti ... ... ... b’dana illi I-koncessjonarji javzaw lill-
konc¢edenti sena qabel I-gheluq ta’ l-enfitewsi li jridu I-
lokazzjoni ... ... ...

Is-soc¢jeta konvenuta gharrfet lill-atturi, b’ittra uffi¢jali
notifikata lilhom fis-16 ta’ Settembru 1996, illi riedet
izzomm il-fond b’kiri.  Billi ma sarx ftehim dwar il-
kondizzjonijiet tal-kiri s-so¢jeta konvenuta fethet kawza
quddiem il-Bord li jirregola I-Kera sabiex il-bord jiffissa |-
kera xierag. Il-pro¢eduri quddiem il-bord waqgfu sabiex
jistennew illi tingata’ I-kawza tallum.

Ghall-ghanijiet ta’ din il-kawza, hija relevanti biss il-
kwistjoni jekk is-socjeta konvenuta ghandhiex jew le titolu
li jiswa fil-ligi biex tkompli zzomm il-fond. Rajna illi I-
enfitewsi spi¢cat fl-1 ta’ Dicembru 1997, u ghalhekk zgur
illi I-konvenuta ma tistax tippretendi li ghandha I-utli
dominju tal-fond.

[l-partijiet ma humiex geghdin jagblu jekk, wara li spi¢c¢a ¢-
¢ens, saritx kirja favur il-konvenuta. L-atturi geghdin
ighidu li ma sar ebda ftehim ta’ kiri, waqt illi s-socjeta
konvenuta gieghda tghid illi ghamlet dak li kellha taghmel
skond il-kuntratt ta’ enfitewsi — billi ipprezentat rikors
quddiem il-Bord li jirregola I-Kera u hekk talbet lill-awtorita
kompetenti tiffissa |-kera hi fin-nuqqas ta’ ftehim bejn il-
partijiet — biex tiehu I-fond b’kiri wara li spic¢a ¢-¢ens. Il-
partijiet ukoll ma humiex geghdin jagblu dwar jekk il-
konvenuta tilfitx xi jeddijiet li seta’ kellha ghax ma harsitx
il-pattijiet u I-kondizzjonijiet tal-kuntratt.

Din il-gorti hija tal-fehma illi ma ghandhiex ghalfejn tidhol
fil-kwistjoni jekk saritx kirja jew le, u jekk il-konvenuta tilfitx
xi jeddijiet ghax ma harsitx il-pattijiet u I-kondizzjonijiet tal-
kuntratt. Fl-ahjar ipotesi ghas-soc¢jeta konvenuta, ukoll
jekk inholoq kiri meta ntemmet I-enfitewsi fl-1 ta’ Di¢embru
1997, dak il-kiri kien ghal erba’ snin u ghalhekk intemm fl-
1 ta’ Dicembru 2001, u llum il-konvenuta ma ghadx
ghandha titolu ta’ kiri.

Ladarba I-kiri, jekk tassew inholoq, inholoq wara I-1 ta’
Gunju 1995, is-sodjeta konvenuta bhala kerrej ma
ghandhiex jedd tant l-art. 3 ta’ I-Ordinanza li tirregola t-
Tigdid tal-Kiri tal-Bini ghal kiri mill-gdid wara li jaghlaq iz-
zmien tal-kiri originali, ghax l|-art. 46 ta’ I-istess Ordinanza
jghid illi:

46. (1) Id-disposizzjonijiet ta’ gabel ta’ din I-Ordinanza

ma ghandhomx ikunu japplikaw ghall-kiri ta’ xi fond li jsir
fl-1 ta’ Gunju, 1995 jew wara dik id-data.
Lanqgas ma jista’ jinghad illi z-zmien relevanti huwa [-11 ta’
Mejju 1953, meta sar il-kuntratt ta’ enfitewsi, jew I-1 ta’
Dicembru 1952, meta I|-enfitewsi bdiet fis-sehh. Ladarba
dik l-enfitewsi kienet ghal aktar minn sittax-il sena, ma
titgiesx kiri tant l-art. 44 ta’ I-Ordinanza, u ghalhekk, ukoll
jekk, kif tghid is-socjeta konvenuta, inholoqg kiri meta, fl-1
ta’ Dicembru 1997, ghalaq i¢-Cens, dak kien kiri gdid u
mhux tigdid ta’ kiri u ghalhekk ma jintlagatx bl-art. 46(2) ta’
I-Ordinanza:

46. (2) Ghall-ghanijiet ta’ dan l-artikolu -

(@) il-frazi "kiri" tinkudi kull kirja kif imfissra fil-paragrafi
(@), (b) jew (¢) ta’ I-artikolu 44 ta’ din I-Ordinanza u tinkludi
sullokazzjoni;

(b) it-tigdid ta’ kiri fl-1 ta’ Gunju, 1995 jew wara dik id-
data (sew jekk dak it-tigdid ikun wiehed konvenzjonali,
legali, konswetudinarju jew xort’'ohra) ma ghandux jitqies li
jkun kiri li jsir fl-1 ta’ Gunju, 1995 jew wara dik id-data.
Ghal dawn ir-ragunijiet, langas titolu ta’ kiri ma ghandha s-
socjeta konvenuta fuq il-fond li dwaru saret il-kawza.

Fadal Ii ngisu t-tieni ec¢cezzjoni, li tghid illi I-atturi ma
ghazlux kif iridu li I-fond jintradd lilhom u langas ma
ghamlu |-ghazla fi zmien ragonevoli gabel id-data meta |-
fond ghandu jintradd. Din |-e¢¢ezzjoni hija mibnija fuq il-
patt fil-kuntratt ta’ enfitewsi tal-11 ta’ Mejju 1953 li jghid
hekk:

f) Meta tispicca 1-enfitewsi I-koncessjonarji ghandhom
jirrestitwixxu I-fond a xelta tal-konc¢edenti illi ghandha ssir
mhux angas minn ghaxar xhur gabel it-terminazzjoni ta’ |-
enfitewsi, jew bhal ma jinsab deskritt fil-pjanta u
deskrizzjoni dokumenti “A” u “C” fuq imsemmijin u
minghajr komunikazzjonijiet ma’ fondi vicini tant attwali
kemm maghmulin wara dan il-kuntratt jew minghajr I-
interkomunikazzjonijiet illi ma jkunux iridu jzommu I-
kon¢edenti jew inkella mibni, taht id-direzzjoni tal-perit tal-
konc¢edenti, a spejjez tal-koncessjonarji skond il-pjanta
hawn markata dokunent “B” (final building) fl-imsemmi
kuntratt tat-22 ta’ Novembru 1941 .2

Dan il-patt jaghti biss fakolta lill-atturi; ma jimponix
fughom oneru jew modalita sabiex jingdew bil-jedd
taghhom i jiehdu Ilura I-fond fi tmiem it-titolu tal-
konvenuta. In-nuqqgas ta’ I-atturi li jingdew b’dik il-fakolta
ma jfissirx illi jitilfu |-jedd li jiehdu lura I-fond; ifisser biss illi
ma ghazlux li jgieghlu lill-konvenuta tqgieghed il-bini fil-
forma li jaghzlu huma skond I-istess patt, u ghalhekk
ghandhom jehduh fil-forma li ghandu llum.

Ghalhekk, I-ec¢¢ezzjoni ma tistax izzomm lill-atturi milli
jiehdu lura I-fond, u l-e¢¢ezzjoni hija michuda.

Ghal dawn ir-ragunijiet il-qorti taqta’ I-kawza billi tichad I-
eccezzjonijiet tas-socjeta konvenuta u tilga’ t-talbiet ta’ I-
atturi: tghid illi s-socjeta konvenuta gieghda zzomm il-
fond numru 254 f'’Kingsway, illum Triq ir-Repubblika, il-
Belt Valletta, minghajr titolu li jiswa fil-ligi, u tikkundannaha

2 Fol. 89.

tizgombra mill-fond fi zmien xahrejn millum.
Tikkundannaha wkoll thallas l-ispejjez kollha tal-kawza.

< Sentenza Finali >

